
​​​​​​​​​​​​​​​​​​__________________________

Helge Andre Njåstad (sign.)

Leiar

SAKSFRAMLEGG.

Sakshandsamar: 
Eivind Suphammer
Arkiv: EIG gb 34/0045 

Arkivsaksnr.:
06/01491



GNR 34 BNR 45 TARANGER.  KLAGE PÅ VEDTAK

Saksnr :
Utval:
Møtedato.

0054/07
Planutval
25.01.2007

0038/07
Planutval
13.03.2007

Rådmannen si tilråding:

Det faste utvalet for plansaker har vurdert klage motteke 14.02.07 frå eigar av gnr. 34, bnr. 1. Planutvalet opprettheld administrativt vedtak saknr PLA 0054/07, handsama 25.01.07.  
Saksdok :

Melding / søknad om  – utlegging av flytebrygger, motteke 07.12.06. 

· Skisse over flytebrygger

· Kart, M=1:1323.

Administrativt saksframlegg til vedtak saknr PLA 0054/07.

Melding om administrativt vedtak saknr PLA 0054/07, handsama 25.01.07.

Klage med skjøte frå eigar av gnr. 34, bnr. 1, motteke 14.02.07  på administrativt vedtak saknr PLA 0054/07, handsama 25.01.07.

Skriv frå Austevoll kommune til tiltakshavar, dat 20.02.07.

Skriv frå tiltakshavar til Austevoll kommune, motteke 02.03.07.

Skriv frå Austevoll kommune til tiltakshavar, dat 07.03.07.

Bakgrunn:

Austevoll kommune mottok den 07.12.07 melding om 2 stk flytebrygger, kommunen gjorde fylgjande vedtak i administrativt vedtak saknr PLA 0054/07, handsama 25.01.07:

”  Rådmannen har vurdert melding/søknad, motteke 07.12.06, og godkjenner i medhald av plan- og bygningslova § 86 a,  melding om tiltak – utlegging av  2 stk flytebrygge - på gnr. 34, bnr. 45, Taranger.

Løyve vert gjeve med følgjande merknader/vilkår:

· Godkjenninga er mellombels, kommunen kan oppheva løyve med tanke på at området skal nyttast i samband med næring eller at ein eventuell framtidig reguleringsplan finn tiltaket lite formålstjenlig i ein større samanheng.

· Flytebryggjene med fortøyd båt langs sida skal plasserast slik at tiltaket ikkje kjem i konflikt med nabo sin bruk av sitt område. (Nabogrense)
· Flytebryggja må plasserast/fortøyast slik at ho ikkje er til hinder båttrafikk og øvrige interesser i hamneområdet.

· Flytebryggja må ikkje leggjast ut før Kystverket har gjeve sitt løyve til plasseringa. Eventuelle vilkår i løyvet frå Kystverket skal etterkomast.

Det visast til saksdokumenta og vidare til bakgrunn og vurdering av saka.”
Klage med skjøte frå eigar av gnr. 34, bnr. 1, motteke 14.02.07, (ligg ved saka).

Austevoll kommune vurderer klaga slik at denne i hovudsak går på privatrettslige forhold. Når det gjeld manglande nabovarsel til eigar av gnr. 34, bnr. 1, så beklager Austevoll kommune dette på det sterkaste.

For å få klarhet i klaga og ynskje om å redusere tidsbruk for ”alle” partar i saka, sende Austevoll kommune følgjande brev til tiltakshavar, brevet er dat 20.02.07:

”Austevoll kommune har motteke klage frå gnr 34, bnr 1 på vedtak, saksnr PLA 0054/07.

Klaga gjeld 2 stk flytebrygger.

Vedtaket er påklaga, sjå klaga som følgjer vedlagt:

· Klage

· Skjøte 2 sider

Austevoll kommune minner om at klaga kan føre til at løyvet vert omgjort. Kommunen er ikkje ansvarlig for tap som tiltakshavar måtte få ved ei slik omgjering.

Austevoll kommune bed Dykk som melder/ tiltakshavar å invitere eigar av gnr 34, bnr 1, til ”oppklaringsmøte” i kommunen, dette før saka evnt vert oversendt til politisk handsaming i Planutvalet.

Finn dato og tidspunkt, for så å avtale møte med kommunen.”

Skriv frå tiltakshavar motteke 02.03.07, (ligg ved saka).

Austevoll kommune orienterer tiltakshavar om vidare saksgang i brev av 06.03.07:
”Austevoll kommune viser til vedtak saksnr PLA 0054/07 dat 25.01.07. Kommunen viser videre til klage på vedtak frå gnr. 34, bnr. 1, klaga er som kjendt motteke 14.02.07.

Administrasjonen sender saka med klage, vedkomande Dykkar 2 stk flytebrygger over til politisk handsaming.

Klaga kan føre til at adminstrativt vedtak saknr PLA 0054/07 vert omgjort. Austevoll kommune er ikkje ansvarlig for tap som De som tiltakshavar måtte få ved ei slik omgjering.
Med visning til vårt brev av 20.02.07 forsøkte Austevoll kommune å få til eit møte med Dykk som tiltakshavar og klagar som er eigar av gnr. 34, bnr. 1. Intensjonen til kommunen var om mogelig å få til semje vedkomande tiltaket for denne måten å ”spare” tid for Dykk.

Austevoll kommune konstaterer at det ikkje er ynskje om eit slikt møte.

Konklusjon:

Saka vert teke opp til politisk handsaming, som ein konsekvens av klaga kan saka hamne hjå Fylkesmannen i Hordaland for endelig avgjerd. Tida som går med til dette er vanskelig å seie noko om.”  
Vurdering:

I samband med ein heilhetlig vurdering av klage frå frå eigar av gnr. 34, bnr. 1, samt bakgrunn for saka i sin heilhet, vert klaga frå eigar av gnr. 34, bnr. 1 ikkje teke til følgje. Planutvalet opprettheld administrativt vedtak saknr PLA 0054/07, handsama 25.01.07.
Det visast elles til saksdokumenta i saka.
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/00442



GNR. 37 BNR. 3,6,12 OG 105 AUSTEVOLLHELLA. REGULERINGSPLAN

FRAMLEGG TIL REGULERINGSPLAN.

Saksnr :
Utval:
Møtedato.

0083/06
Planutval
22.08.2006

0039/07
Planutval
13.03.2007

Rådmannen si tilråding:

Det faste utvalet for plansaker godkjenner i medhald av pbl § 27-1.2, at framlegg til reguleringsplan for Austevollshella, gnr. 37, bnr 6, 12, 104 og 166 vert lagt ut til offentleg ettersyn og sendt på høyring.  
Handsaming/vedtak i Planutval den 22.08.2006 sak 0083/06

Handsaming:

Som rådmannen sin tilråding med mindre endring:

framlegg til reguleringsplan for ”eit sjøområde på Austevollshella frå gnr. 37/104 til ferjekaien.”
Vedtak:

Det faste utvalet for plansaker   godkjenner i medhald av plan og bygningslova § 27-1.1, at det vert utarbeidd framlegg til reguleringsplan for eit sjøområde på Austevollshella frå gnr. 37/104 til ferjekaien.  Plikta til kunngjøring og underretning etter §§ 27-1.1 og 30 kviler på den som lar utarbeidde reguleringsplan.

Saksdok :

1. Framlegg til reguleringsplan frå Sørli AS dt 12.03.2007.

2. Framlegg til reguleringsføresegner stempla 12.03.07.

3. Brev frå Sørli AS til Alfred Økland den 19.01.07. 

4. Brev dt 06.11.2006 frå Kystverket Vest vedk oppstart planarbeid.  
5. Brev dt 06.11.2006 frå Fylkesmannen landbruksavdelinga.

6. Brev dt 07.11.2006 frå Statens vegvesen region vest.

7. Brev dt 10.11.2006 frå fylkeskommunen, kultur og idrettsavdelinga.

Bakgrunn:

Planutvalet godkjende oppstart planarbeid i møtet 22.08.2006. Føremåla skal i følgje søknaden vera næringsområde med bustader for utleige, utfylling i sjø og molo, samt småbåthamn. Fylkesmannen ved miljøvernavdelinga har tidlegare i brev den 03.05.06, i samband med sak om utfylling i sjø, uttalt at dei vil vera kritiske til utleigeverksemd utan ei avklaring i overordna plan. Det aktuelle området på Austevollshella ligg no som nærings/ervervsområde i kommuneplanen etter siste revisjon og grunnlaget for denne detaljplanen bør difor vere tilstades.
  
Vurdering:

Fylkesmannen si landbruksavdeling har førebels ingen merknader.
Kystverket Vest seier i si tilbakemelding på oppstartsmeldinga, at dei føreset at føresegner om tiltak i sjø vert teke med på vanleg måte. Dette er allereie på plass. 
Fylkeskommunen skriv at dei i dag ikkje har kjennskap til automatisk freda kulturminne innafor planområdet og har difor ikkje merknader på noverande tidspunkt i planprosessen. 
 
Statens vegvesen seier i si uttale frå 07.11.06 at plangrensa må utvidast til å omfatte avkøyrsle frå kaia og til planområdet. Plangrensa må også leggjast til sørsida av piren som ligg til fergekaia. Vegvesenet skriv vidare at dei ikkje vil tillate etablering i planområdet før ferjesambandet er lagt ned. I tillegg krev dei at avkøyrsle med frisiktområde og parkeringsplass vert opparbeidd før det vert gjeve igangsettingsløyve til rorbuer og småbåthamn. Dette er å rekne som påbod om utbyggingsrekkefølgje etter planen, jfr. Pbl § 26.
Rådmannen rår til at reguleringsframlegget vert lagt ut til offentleg ettersyn og sendt på høyring.  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
07/00202



GNR 25 BNR 10 STOREKALSØY SØKNAD OM LØYVE TIL Å STARTE PLANARBEID FOR TO REGULERINGSPLANAR PÅ KALVE.

Saksnr :
Utval:
Møtedato.

0040/07
Planutval
13.03.2007

Rådmannen si tilråding:

Det faste utvalet for plansaker har vurdert søknad frå Straume Rådgivning AS, vedkomande  løyve til å starte planarbeid for to områder på Kalve. Med referanse til søknaden kan område 2 planleggjast for hyttebygging. Når det gjeld område 1 vil planutvalet ikkje godkjenna søknaden men viser til kommuneplanen og står fast på at området skal vera for bustadføremål.  
Saksdok :

1. Søknad dt. 01.02.07 frå Straume Rådgiving AS om løyve til planarbeid.  
Bakgrunn:

Straume Rådgiving AS søkjer på vegner av tiltakshavarane Svein Isager og Helge Madsen, om løyve til å starte planarbeide på to stader på Storekalsøy. I kommuneplanen er område 2 sett av til fritidsbustader og område 1 til bustader.  
Vurdering:

Rådmannen rår til at søknaden som gjeld område 2 vert godkjend men vil ikkje tilrå godkjenning for område 1. Kommuneplanen bør følgjast og skal det planleggjast for utbygging der bør det vera for bustadbygging, ikkje hytter. Det er ein av få, større tomtereserver for bustadbyging på Storekalsøy og den bør liggja slik også tatt i betraktning utviklinga som kan koma når Austevollbrua er ferdig.   
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
05/01321



GNR.29. BNR 40 OG 57 ENDRING AV REGULERINGSPLAN

TILTAKSHAVER YNGVE FLØYSAND

Saksnr :
Utval:
Møtedato.

0125/06
Kommunestyret
14.12.2006

0155/06
Planutval
14.12.2006

0017/07
Planutval
25.01.2007

0041/07
Planutval
13.03.2007

Rådmannen si tilråding:

Austevoll kommunestyre godkjenner i medhald av pbl § 27-2, endring med utviding av reguleringsplan for gnr. 29, bnr.  40 og 57, Bakke, Storekalsøy.   Med utvidinga vert ein del av gnr. 29, bnr.003 teke inn i planen. Føresegner utarbeidd for bnr. 003 må takast inn i gjeldande føresegner for reguleringsplanen.

Saksdok :

1. Uttale frå fylkesmannen, landbruksavd. 05.02.07.

2. E-post med oppmoding om utsett frist frå fylkesmannen, miljøvernavd.

3. Forslag til planføresegner for bnr. 003.

4. Brev frå Yngve Fløysand dt. 01.12.06.

5. Brev med motsegn dt. 29.09.06 frå fylkesmannen.

6. Brev i e-post 08.03.07 frå Y Fløysand med ortofoto og revidert plankart til kommunen.

7. E-post frå Y Fløysand den 07.03.07 til kommunen.

8. E-post frå fylkesmannen ved E Hauge, seksjonssjef miljøvernavdelinga den 01.03.07 til kommunen.  
Bakgrunn:

Planutvalet gjorde i møtet 14.12.06 vedtak om at revidert forslag til reguleringsplan for gnr. 29/003 skulle leggjast ut til offentleg ettersyn før saka vert fremja for 2. gangs handsaming i planutvalet. Framlegget vart sendt på høyring med uttalefrist 26.01.07.  
Vurdering:

Det kom inn fråsegn frå fylkesmannen, landbruksavd. som ikkje hadde merknader til saka. Miljøvernavdelinga ba om meir tid og fekk det. Dei har ikkje sendt formelt brev der dei legg inn motsegn til dette framlegget. Dei held fast ved at tidlegare innsendt motsegn til forslag om utbygging på staden står ved lag også ved denne planendringa, ettersom det er arealbruken dei har motsegn til, uavhengig av kva plan arealet ligg som del av.
 
I møter og samtaler med søkjar og miljøvernavdelinga har rådmannen søkt å finna løysing på saka der søkjar ønskjer å bygge ein fritidsbustad i næring til utleigeverksemd. Dette har ikkje lukkast. 
 
Søkjar vil også byggje ei forlengjing av kailina tilhøyrande naboeigedomen på gnr 29/40 og 57, samt utfylling i sjøen og småbåthamn. Miljøvernavdelinga er imidlertid ikkje nøgd med forslaget og vil ikkje trekkja motsegna tilbake. Motsegna frå 29.09.06 står ved lag, då den gjeld strandsonevernet og arealbruken på staden.
 
I fylkesmannen si siste e-post den 01.03.07 seier han at planforslaget kun skal inneholde ein utleigebustad, plassert borte frå strandlina, ingen naust, brygger eller utfylling i sjø. Dersom det vert sendt inn slikt forslag frå kommunen, vil fylkesmannen vurdere å trekkje motsegna. Andre forslag vil dei tilrå går til Miljøverndep. utan mekling i forkant.  
  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
07/00352



ENDRING REGULERINGSPLAN FOR STOREBØ NÆRINGS- OG FRITIDSHAMN

SØKNAD FRÅ PLANCONSULT PÅ VEGNE AV BR. BIREKELAND AS

Saksnr :
Utval:
Møtedato.

0042/07
Planutval
13.03.2007

Rådmannen si tilråding:

Det faste utvalet for plansaker godkjenner i medhald av pbl § 27-1.1, at det vert sett i gang planarbeid for å endra reguleringsplanen S  torebø nærings- og fritidshamn. Føremåla er å erstatte delar av industri/næringsområder  med områder for naust, småbåthamn, fritidshus og nokre bustader.

Saksdok :

1. Søknad dt 01.03.07 frå Planconsult As på vegner av Br. Birkeland AS.

2. Kart med det aktuelle området avmerka, på utdrag frå reguleringsplanen.  
Bakgrunn:

Planconsult AS søkjer om løyve til å starte planarbeide for å gjera endringer i reguleringsplanen for Storebø nærings- og fritidshamn. Føremåla i området på austsida av Bjånesøy er  i dag industri og hamneområde. Det er ønskjeleg å endra delar av dette til områder for naust, småbåthamn, fritidsbustader og bustader.    
Vurdering:

Slik endringane er presentert så langt vil dette etter rådmannen sin meining vera postivt for miljøet i og kr  ing hamnen. Trafikken frå større båtar vil også verta redusert i forhold til det som kunne bli tilfellet med gyldig reguleringsplan. Registrerte kulturminner vil ikkje bli berørte av desse endringane. 

Rådmannen kan rå til at endringsframlegg blir utarbeidd.

